
 ახალი კორონავირუსის (COVID-19) შესაძლო გავრცელების პრევენციის მიზნით სსიპ შოთა
რუსთაველის საქართველოს ეროვნულ სამეცნიერო ფონდში საქმიანობის განსაკუთრებულ

ღონისძიებათა განსაზღვრის შესახებ
 
„ახალი კორონავირუსის (COVID-19) შესაძლო გავრცელების პრევენციის მიზნით საჯარო
დაწესებულებებში საქმიანობის განსაკუთრებულ ღონისძიებათა განსაზღვრის შესახებ“
საქართველოს მთავრობის 2020 წლის 12 მარტის N529 განკარგულების მე-7 პუნქტის, „საჯარო
სამართლის იურიდიული პირის – შოთა რუსთაველის საქართველოს ეროვნული სამეცნიერო
ფონდის დაფუძნებისა და მისი წესდების დამტკიცების შესახებ“ საქართველოს განათლებისა
და მეცნიერების მინისტრის 2010 წლის 28 ივლისის N62/ნ ბრძანებით დამტკიცებული წესდების
მე-5 მუხლის მე-2 პუნქტის ”ე” ქვეპუნქტის   საფუძველზე,
 

ვბრძანებ:
 
1. საქართველოს პრეზიდენტის საგანგებო მდგომარეობის შესახებ გადაწყვეტილების
შესაბამისად გახანგრძლივდეს სსიპ შოთა რუსთაველის საქართველოს ეროვნული სამეცნიერო
ფონდის (შემდგომში - ფონდი) მიერ ადმინისტრირებული ყველა მიმდინარე სახელმწიფო
სამეცნიერო საგრანტო კონკურსების ეტაპები და გადავადდეს დადგენილი ვადები საგანგებო
მდგომარეობის პერიოდის დასრულებამდე (გარდა საქართველოს რესპუბლიკის პირველი
პრეზიდენტის - ზვიად გამსახურდიას სახელობის პრემიის კონკურსისა);
2. გახანგრძლივდეს ფონდის მიერ გაფორმებული საგრანტო ხელშეკრულებებით
გათვალისწინებული ვალდებულებების შესრულება და ანგარიშების წარმოდგენა/განხილვის
ვადები საგანგებო მდგომარეობის პერიოდის დასრულებამდე;
3. საგრანტო ხელშეკრულებებში ამოქმედდეს ფორსმაჟორის მუხლი.
4. ფონდის ადმინისტრაციამ მუშაობა განახორციელოს დისტანციურად, ონლაინ რეჟიმში
საგანგებო მდგომარეობის პერიოდის დასრულებამდე;
5. დაევალოს ფონდის საზოგადოებასთან ურთიერთობის სამსახურს ამ ბრძანების ფონდის
ვებგვერდზე გამოქვეყნება;
6. ბრძანება ძალაშია ფონდის ვებგვერდზე განთავსებისთანავე.

7. ბრძანება შეიძლება გასაჩივრდეს მისი ძალაში შესვლიდან ერთი თვის ვადაში თბილისის
საქალაქო სასამართლოს ადმინისტრაციულ საქმეთა კოლეგიაში (მის: დ. აღმაშენებლის ხეივანი
მე-12 კმ. №6).
 

გენერალური დირექტორი
გაბისონია ზვიად

